
PENYATAAN VISI

Agama Kristian boleh jadi telah datang ke Malaysia seawal abad ke-7 ketika mazhab
Nestorius menetap di kawasan barat laut Semenanjung. Bagaimanapun, pendudukan
Portugis di Melaka pada tahun 1511 yang memperluas pengaruh Kristian. Pelayanan
Methodist bermula di Singapura dengan kedatangan Pendeta William F. Oldham dan
Pendeta James M. Thoburn pada 8 Februari 1885. “Bukan dengan kegagahan dan
bukan dengan kekuatan, melainkan dengan Roh-Ku, firman TUHAN,” (Zakharia 4:6)
merupakan teks khutbah Methodist yang pertama di Singapura oleh Thoburn. Pekerjaan
Misi Methodist segera mengembangkan sayapnya ke Semenanjung Malaya dan
bersemarak dalam beberapa arah sama ada secara linguistik dalam bahasa Inggeris,
bahasa Tamil, bahasa Cina, dan bahasa Melayu atau secara geografi ke seluruh
Semenanjung. Pada awal tahun 1900-an, misi ini berkembang kepada orang Cina di
Sarawak, dan kemudian kepada orang Iban.

Apabila pekerjaan tersebut semakin berkembang, kami mengatur diri dengan Penyataan
Visi dan Misi, dan dari masa ke masa dengan Peta Hala Tuju. Kami ingin memastikan
bahawa kami terus mara hingga penghujung dan jangan hilang di hati apa yang kami
rasakan Tuhan mahu kami lakukan. Peta Hala Tuju terakhir telah dirumuskan oleh
Majlis Eksekutif Persidangan Agung pada tahun 2010. Temanya ialah “Menyebarkan
Kekudusan Alkitabiah, Mentrans formasikan Bangsa.”

Dalam jangka empat tahun baharu ini (2021-2024), kita, orang yang digelar Methodist,
ingin mewujudkan Penyataan Visi Baharu demi Gereja Methodist di Malaysia.
Setelah membincangkan dan berdoa mempertimbangkan keadaan kita sebagai
Gereja Methodist di Malaysia, kita ingin bertaubat di hadapan Tuhan. Lebih-lebih lagi
dalam masa pandemik Covid-19 ini, ketidakpastian politik, kesusahan ekonomi dan
azab sosial, kita hendak berbalik kepada-Nya. Dalam masa kita bertaubat demi diri
sendiri dan bagi pihak orang lain, hendaklah kita bersama-sama memohon Dia untuk
memimpin kita.

Kita mengakui bahawa kita mungkin tidak selalu peka terhadap dorongan Roh Kudus
Tuhan. Kita mengakui bahawa kita mungkin melakukan pekerjaan kita dengan lebih
banyak bergantung pada persumberan manusia daripada bergantung pada Tuhan. Kita
mengakui bahawa kita menjadi orang Kristian pada nama sahaja dan tidak taat setia
untuk menjalani kehidupan kita sebagai murid Kristus. Kita mengakui bahawa kita tidak
bermuafakat dan tidak secara aktif mengambil berat terhadap mereka yang ada dalam
komuniti serta masyarakat. Kita mengakui bahawa kita lebih bertumpu untuk
‘menjalankan gereja,” iaitu menjalankan upacara atau kegiatan dan gagal dalam
kepemimpinan kita. Kita mengakui bahawa kita tidak selalu berkhutbah dengan jelas
mengenai komitmen, kesucian dan pembentukan akhlak. Kita mengakui bahawa

kita tidak memahami pengorbanan pemuridan sehingga memilih jalan keselesaan dan
bukannya jalan pengorbanan demi Injil.

Walaupun kita mungkin tidak berada dalam keadaan yang seharusnya sebagai Gereja
yang menurut kehendak-Nya, semoga Tuhan tetap menjadikan kita sebagai Gereja Yang
Dibaharui. Semoga DIA membaharui kita untuk menjadikan kita semua seperti yang telah
dipanggil-Nya! Dan semoga semua yang kita lakukan sebagai Jemaah Gereja timbul
daripada kewujudan kita sebagai Gereja Yang Dibaharui — Gereja yang dibaharui oleh
kuasa Tuhan Yang Maha Kuasa.

Terdapat sekurang-kurangnya 27 rujukan dalam Alkitab yang memperkatakan
pembaharuan. Salah satu rujukan ialah Ratapan 5:21. Inilah doa untuk pembaharuan
oleh Nabi Yeremia. “Pulihkanlah kami kepada-Mu, ya Tuhan, maka kami akan
dipulihkan! Baharuilah hari-hari kami seperti zaman dahulu” (AVB). Yeremia
memohon Tuhan untuk memulihkan umat kepada-Nya, dan membaharui hari-hari
mereka seperti dahulu.

Pendeta John Wesley mentafsirkan “Baharuilah hari-hari kami seperti dahulu” sebagai
“Pulihkanlah kami kepada keadaan kami dahulu”. Wesley memahami ungkapan ini sebagai
bermaksud bahawa umat itu perlu kembali kepada Tuhan dengan pertaubatan yang tulus,
dan bukan dikembalikan ke tanah Yehuda mereka sendiri. Oleh itu, kita harus memahami
keinginan Yeremia untuk pembaharuan di sini sebagai keinginan untuk perubahan hati dan
transformasi hidup. Yeremia berharap ketika mereka bertaubat, mereka akan menikmati
semua yang dijanjikan Tuhan kepada mereka ketika Dia mula-mula mengukuhkan
mereka di Tanah Perjanjian — damai sejahtera, kemakmuran dan berkat-Nya. Tetapi
perhatikan hal ini. Yeremia mendoakan pertaubatan terlebih dahulu. Lepas itu, barulah dia
memohon pembaharuan.

Pembaharuan amat sangat penting dan selalu merupakan konsep penting lagi perlu dalam
teologi Kristian. Sejak zaman awalnya, Methodis memendefinisikan misinya dari segi
pembaharuan. Yang dimaksudkan ialah pembaharuan melalui penyebaran kekudusan
alkitabiah di seluruh negara dan pembentukan bangsa semula. Gereja hari ini bukanlah
tidak dapat dibaharui. Terdapat cukup banyak pekerjaan Tuhan di tengah-tengah kita untuk
membuktikan hakikat itu.. Tetapi yang lebih penting lagi, kita boleh menjangkakan
pembaharuan keranaiaberdasarkan kesetiaan Tuhan terhadap umat-Nya. Olehitu, kita tidak
patah hati. Kita mesti berusaha untuk memahami kesucian Tuhan. Kita mesti berkhutbah
agarhati orang dapatberbalik kepada Tuhan yang suci. Dan kita mestimenyampaikan firman
pengharapan bahawa Tuhan merupakan Tuhan yang setia. Dia tidak akan meninggalkan
umat-Nya yang dipanggil dengan nama-Nya. Dengan cara ini, kita berdoa agar Tuhan
berkenan menjadikan kita sebagai Gereja Yang Dibaharui.

MEMPERKASA GEREJA

Kami berdoa agar Gereja yang dibaharui akan menjadi Gereja yang diperkasa dengan
berakarkan Firman Tuhan. Alkitab mesti menjadi pusat kehidupan jemaah dalam semua
pengajaran dan khutbahnya. Kita harus tekun memberitakan kebenaran Injil dan sedar
akan kuasa Injil untuk mentrans formasikan hidup. Oleh itu, kita mesti memberitakan
Firman pada setiap masa baik masanya sesuai mahupun tidak. Firman Tuhan mesti
dipelajari untuk dipatuhi.

Kita, sebagai umat Tuhan yang percaya akan mukjizat, mesti kembali untuk berdoa.
Kita mesti berdoa sendirian dan kita mesti berdoa bersama dengan orang yang di
sekeliling kita. Hanya doa yang akan menyebabkan campurtangan Tuhan untuk
mewujudkan mukjizat. Seperti yang dikatakan oleh John Wesley, “Tuhan tidak
melakukan apa-apa kecuali bertindak balas terhadap doa yang penuh iman”.

Untuk menjadi Gereja yang diperkasa, kita memerlukan lelaki dan wanita yang
menjalankan pelayanan, baik secara sepenuh masa mahupun sebagai sukarelawan. Kita
memerlukan lelaki dan wanita yang mempunyai buah dan kurnia-kurnia Roh Kudus.
Gereja mesti dipimpin oleh lelaki dan wanita yang dipenuhi Roh, yang salihserta takut
akan Tuhan, dan yang rela membayar harga pemuridan. Kita memerlukan lelaki dan
wanita yang menanggung tugas, komitmen dan pengorbanan demi Gereja dan TUHAN
dengan sungguh-sungguh. Gereja yang dipimpin oleh orang seperti itulah akan menjadi
Gereja yang mempunyai misi dan hala tuju.

Kita perlu berfokus untuk menjaga dan memelihara umat Tuhan melalui kumpulan kecil.
Kumpulan kecil, dan kadangkala kumpulan yang lebih kecil lagi, perlu dibentuk untuk
memainkan peranan penting dalam usaha memulihkan kehidupan komuniti. Kumpulan
kecil ini akan berkumpul untuk belajar Alkitab dan saling mempertanggungjawabkan diri
tentang cara hidup mereka sebagai murid Kristus. Mereka akan saling memberikan
sokongan, menjangkaui jiran dan rakan mereka dengan berita baik, dan memberikan
pertolongan yang sesuai kepada mereka yang memerlukannya.

Gereja yang dibaharui mestilah gereja yang berfikiran misi dengan hasrat mudah-mudahan
dunia mengetahui berita baik Kristus Tuhan kita. Penginjilan peribadi dan program
penginjilan yang terancang harus menjadi sebahagian daripada kurikulum kita untuk
melengkapkan anggota kita. Misi rentas budaya mesti menjadi keutamaan kita agar
tidaklah kita lupa bahawa dunia merupakan kariah kita.

10.
11.

12.

13.

Apakah yang Tuhan katakan kepada Gereja Methodist di Malaysia?

Perlukah gereja tanpa bangunan menjadi pertimbangan kita?

Bagaimanakah kita harus menjaga Generasi Y dan Z, pendukung masa depan Gereja
kita yang baru muncul?

Bagaimanakah kita menyediakan Gereja bagi “normal baru” yang menyebabkan
kehadiran fizikal dibatasi oleh prosedur operasi standard dan cara-cara terdahulu
untuk melayani orang telah pun berubah?

Baca, ajar dan khutbahkan Kitab Suci secara teratur.

Berikan penekananyang lebih banyak terhadap pengakuan dosa, pertaubatan, dan
kelahiran semula.

Pelihara setiap orang yang baru percaya dengan segera untuk memiliki jaminan
penyelamatan. Bantulah mereka untuk bertumbuh dalam hubungan peribadi mereka
dengan Tuhan dan menjalani kehidupan suci sebagai murid Yesus Kristus.

Cabar anggota gereja kita untuk menemukan kehidupan berdoa secara individu dan
beramai-ramai.

Bantulah anggota kita untuk menemukan dan menggunakan kurnia rohani mereka.
Perkasakan anggota gereja dengan mendorong, membimbing dan melibatkan
mereka untuk melayani sehingga mereka berubah daripada penyembah sahaja
kepada rakan sekerja.

Gunakan sarana yang berkesan untuk berkongsi Injil.

Kembalikan dimensi kuasa luar biasa dalam agama Kristian kita yang juga wujud
pada awal Methodisme.

Latihlah setiap anggotagereja kita dalam seni mempertahankan kepercayaan
Kekristianan agar kita tidak mudah terpesong oleh ajaran sesat.

Tekankan pembinaan kehidupan berkomuniti melalui kumpulan kecil.

Fokuslah pada ‘Menjadi Gereja’ dengan menolong anggota jemaah untuk
mentrans formasikan kehidupan rohani mereka dan bukannya ‘Menjalankan Gereja’
dengan terlalu banyak aktiviti.

Doronglah para pastor dan hamba Tuhan untuk meluangkan masa demi memupuk
pemuridan secara peribadi sungguhpun jadual mereka padat.

Nilai dan periksa semula peranan kita yang sedia ada dalam komuniti gereja di mana
kita ditempatkan.

MEMPERKAYA KELUARGA

Gereja mesti menyedari bahawa pembentukan iman ialah tugas utama keluarga. Ibu bapa
menjadi pembentuk murid terutama dalam keluarga masing-masing. Gereja-gereja kita
mesti melengkapkan keluarga untuk menjadi pusat pembentukan iman. Dengan itu, kita
bermaksud bahawa gereja-gereja harus mengikuti mandat Alkitabiah demi melengkapkan,
memperkasakan dan memampukan ibu bapa menjadi agen utama pembentukan iman
(lihat Keluaran 12, Ulangan 6 dan Efesus 6: 4, dll). Oleh itu, Gereja mesti melengkapkan
keluarga sebagai unit dan agen utama dalam pertumbuhan iman Kristian.

Kita berdoa agar keluarga belajar untuk beribadat bersama di rumah. Gereja mesti
melepaskan ibu bapa dan anak-anak untuk mempunyai lebih banyak masa bersama
dengan satu sama lain di rumah agar mereka berdoa dan mempelajari Firman Tuhan.
Dalam khutbah John Wesley, “Mengenai Agama Keluarga” berdasarkan Yosua 24:15,
beliau menekankan bahawa ibu bapa bertanggugjawab untuk menyampaikan
pengetahuan rohani kepada anak-anak mereka. Beliau menambah bahawa tugas ini harus
dilakukan awal dan kerap.

Gereja-gereja boleh mulai melaksanakan pelayanan kepada seluruh keluarga melalui
pelbagai acara, latihan dan program. Ini adalah untuk membantu ahli-ahli keluarga
mengambil bahagian dalam pelayanan sebagai sebuah keluarga. Pada masa yang sama,
kita harus berniat untuk melayani setiap generasi dalam gereja. Kita mestilah melakukan
pelayanan antara generasi sesering yang mungkin. Namun begitu, tidaklah terjejas pula
pelayanan kepada kumpulan umur tertentu atau kumpulan keperluan tertentu. Pelayanan
antara generasi dilaksanakan demi menjangkau setiap generasi bersama-sama.

1. Adakah tempat kediaman sekarang diserang oleh tempat kerja memandangkan
amalan ‘bekerja dan belajar dari rumah’ perlu dilaksanakan?

2. Keempat-empat bulatan sepusat pekerjaan, pendidikan, keluarga dan pelayanan kini
mungkin bertumpu di rumah. Adakah kita mendefinisikan peranan-peranan tersebut
secara berasingan ataupun peranan-peranan itu sudah tindih-menindih sekarang?

3. Bagaimanakah Gereja harus menawarkan pertolongan dalam keadaan tekanan
jiwa yang sedemikian kerana sempadan 4 bidang itu kabur?

1. Lengkapkan ibu bapa untuk memuridkan dan membimbing anak-anak mereka, serta
memimpin ibadat keluarga.

2. Galakkan keluarga untuk meluangkan masa setiap hari atau minggu untuk berdoa
bersama dan membincangkan Alkitab sebagai sebuah keluarga.

3. Ajarkan ciptaan Tuhan mengenai lelaki dan wanita, nilai-nilai Alkitabiah dan tujuan
perkahwinan, keluarga dan kebujangan.

4.  Dengan penuh kepekaan dan kreativiti, terima kaum bujang tanpa keluarga Kristian
terdekat, sebagai sebahagian daripada Pelayanan Keluarga dalam gereja.

5. Berikan peluang kepada orang Kristian baru untuk ‘diangkat anak’ oleh mereka
yang lebih matang dan dapat berjalan bersama mereka sebagai sebahagian daripada
bimbingan rohani.

6.  Latih pastor atau pendeta dan pemimpin gereja yang matang untuk melayani keluarga.

7. Rancangkan aktiviti-aktivitiramah mesra danyang berkaitan dengan pelayanan
dengan melibatkan seluruh keluarga. Kanak-kanak dan belia terutamanya dapat
melihat bahawa menjadi Kristian pun boleh menyeronokkan dan bermakna.
Keluarga yang lebih muda dapat berinteraksi dengan pasangan yang lebih tua dan
menyaksikan hidup nyata sehari-hari mereka,lalu ikatan persahabatan serta
kepercayaan dapat dipupuk.

8. Tinjau program atau aktiviti, terutama untuk kumpulan pelayanan kanak-kanak dan
belia, yang dapat melibatkan ibu bapa dan datuk nenek secara aktif, dengan tujuan
untuk menjalinkan hubungan dalam unit-unit keluarga.

9.  Tumpukan perhatian pada pasangan yang lebih muda dengan anak-anak mereka,
agar keluarga generasi baru dapat dibina oleh mereka yang memahami dan telah
mengalami cara memupuk pembentukan iman di rumah.

10. Terimalah anak-anak dan muda-mudi daripada pelayanan jangkauan kita yang
belum menyertai gereja ke dalam keluarga gereja sepunya mereka dapat mengalami
kasih Tuhan dan sudi menjadi murid.

MEMPERTINGKAT PENDIDIKAN

Salah satu institusi pertama yang ditubuhkan pada awal Methodisme pada abad ke-18
ialah sekolah. Apabila mubaligh-mubaligh Methodist tiba di pesisir Malaysia pada
tahun 1885, mereka juga mendirikan sekolah-sekolah. Dalam beberapa dekad dan abad
berikutnya, ciri kecemerlangan khas Gereja Methodist di Malaysia ialah menyediakan
pendidikan kepada semua orang. Ini dilakukan tanpa mengira umur atau jantina, latar
belakang kewangan atau agama, latar desa atau bandar. Sekolah-sekolah tidak didirikan

demi kepentingan Gereja tetapi demi kepentingan masyarakat. Sejak itu, Gereja
Methodist berkomitmen untuk menawarkan pendidikan asas sehinggalah ke peringkat
pengajian tinggi.

Sebagai Gereja yang dibaharui, kita ingin meningkatkan kualiti pendidikan yang kita
tawarkan. Kita ingin memastikan bahawa tidak ada anak yang tidak mendapat
pendidikan. Atas sebab ini, kita mempunyai tadika yang dikendalikan oleh gereja-gereja
kita. Kebelakangan ini, kita mula menyediakan asrama untuk anak-anak orang asli dan
juga kaum peribumi. Kita juga ada pusat kanak-kanak, bukan sahaja untuk menyediakan
tempat tinggal bagi yang memerlukannya tetapi juga untuk memastikan bahawa kanak-
kanak memperoleh pendidikan yang berkualiti. Kita ingin menciptakan peluang untuk
kanak-kanak kita agar mereka memiliki masa depan yang lebih cerah melalui pendidikan
yang berkualiti. Kita ingin melihat bahawa kanak-kanak tidak akan ketinggalan daripada
semua peluang baik yang tersedia. Bagi mereka yang lebih cenderung ke arah pendidikan
berasaskan kemahiran, sekarang kita mempunyai Pusat Vokasional yang akan
melengkapkan mereka sebagai tenaga mahir. Pendidikan vokasional yang kita berikan
akan melengkapkan para peserta dengan latihan yang sesuai dan relevan kepada mereka.

Etos pendidikan Methodist kita adalah untuk memastikan bahawa kemudahan
pendidikan kita memberikan pendidikan yang terbaik dengan kos yang berpatutan. Kita
berdoa kiranya lebih banyak pusat pendidikan dapat ditubuhkan dan tahap pendidikan
yang lebih tinggi dapat dicapai melalui sekolah-sekolah kita. Begitulah doa kita agar
inilah salah satu cara untuk kita menyumbang kepada pembangunan negara.

1. Bagaimanakah kita harus menghadapi pendekatan campuran untuk belajar, iaitu
bilik darjah dan juga secara digital?

2. Dapatkah ‘pendidikan dalam talian’ tersedia dengan lebih mudah dan dengan
harga berpatutan bagi mereka yang sebelum ini tidak dapat memperoleh pendidikan
yang berkualiti?

3. Dapatkah Pendidikan Methodist kita bergerak bukan hanya untuk menubuhkan
Pusat Vokasional tetapi juga ke arena umum, misalnya, menuntut semula sekolah-
sekolah bantuan kerajaan yang berstrategik menyampaikan nilai-nilai kerohanian
dan pembentukan kerohanian sebagai sebahagian daripada pembangunan bangsa?

1. Biarlah setiap gereja mengangkat sekolah yang berada di kawasan kejiranannya
sebagai ‘anak angkat’ untuk mendoakannya dan juga mencari jalan untuk berjalin
secara bermakna dalam kehidupan warga sekolah.

2. Cabar gereja tempatan untuk terlibat dalam Persaudaraan Kristian di sekolah dan
pelayanan kampus.

3. Berusaha menggalakkan pelayanan perantaraan seperti Briged Putera (Boys’
Brigade), Briged Puteri (Girls’ Brigade), Tidak Meminta Maaf (No Apologies),
Pembentukan Akhlak, dan lain-lain.

4. Promosikan dan pasarkan pendidikan berasaskan kemahiran melalui sekolah
vokasional yang lebih banyak.

5. Lantiklah kakitangan sumber yang sesuai untuk Lembaga Pengelola atau Pengurus
Sekolah kita yang memahami status sekolah mubaligh seperti yang dipersetujui
melalui Suruhanjaya Aziz (1970) dan dinyatakan dalam Akta Pendidikan 1996.

6. Sediakan peluang pendidikan yang sesuai demi mencapai potensi mereka bagi
kanak-kanak daripada pelbagai etnik, latar belakang sosial dan ekonomi yang lebih
rendah serta mereka yang ada keperluan khas.

7.  Titik berat Pendidikan Awal Kanak-kanak melalui Tadika dan Tabika.

8. Sediakan pendidikan dengan harga yang berpatutan melalui penubuhan dana
biasiswa atau bantuan kewangan di setiap sekolah dan gereja tempatan kita.

9. Galakkan remaja atau belia kita untuk mempertimbangkan kerjaya perguruan
(di sekolah kebangsaan atau swasta).

MEMPERLIBATKAN BANGSA

Kita mesti menjadi suara Kristian kepada negara dengan cara yang terancang. Gereja
perlu bersatu padu dan berbicara sebagai satu suara kepada kerajaan serta masyarakat.
Walaupun Gereja semestinya tidak memihak mana-mana parti politik, kita tidak boleh
dilihat sebagai tidak prihatin terhadap keadilan dan kebenaran. Kita memiliki mandat
Alkitab untuk menegakkan keadilan, mencintai kesetiaan, dan hidup dengan rendah hati
di hadapan Tuhan kita (Mikha 6: 8).

Kita sering terlibat dalam keprihatinan sosial. Sekarang Gereja juga mesti berminat
dalam advokasi. Kita mesti bersuara untuk mereka yang berkeperluan dan menentang
ketidakadilan. Kita jangan lupakan orang miskin. Kita tidak boleh hilang minat
terhadap politik negara walaupun kita sedar bahawa gereja bukan organisasi politik.
Gereja juga harus kekal waspada terhadap isu-isu yang berkaitan dengan kebebasan

beragama, pendidikan, perkahwinan, keluarga, alam semula jadi, kebajikan
sosio-ekonomi, perlakuan terhadap buruh kerja asing, dan keadilan.

Gereja selalu menghulurkan bantuan kepada mereka yang miskin. Walaupun banyak
bantuan telah dihulurkan, orang miskin masih makin bertambah. Tuhan kita Yesus
Kristus berkata, “Kerana Aku lapar dan kamu memberi-Ku makanan; Aku dahaga
dan kamu memberi-Ku minuman; Aku orang asing dan kamu menerima-Ku masuk ke
rumahmu; Aku tidak berpakaian dan kamu memberi-Ku pakaian; Aku sakit dan kamu
melawat-Ku; Aku di dalam penjara dan kamu datang kepada-Ku.” (Matius 25:35-36)
Bilakah Gereja Methodist di Malaysia melakukan semua ini kepada Tuhan kita? Apabila
kita melakukannya kepada rakyat Malaysia yang paling kecil, dan pendatang-pendatang
asing di sini yang paling kecil, kita telah melakukannya kepada Kristus. Tanpa menjadi
letih lesu, kita mesti terus melakukan amal jariah yang baik. John Wesley mengajar para
jemaah Methodist awali untuk “Melakukan semua kebaikan sedapat-dapatnya anda,
dengan segala kemampuan sedapat-dapatnya anda, dengan semua cara sedapat-dapatnya
anda, di segala tempat sedapat-dapatnya anda, pada setiap saat sedapat-dapatnya
anda, kepada semua orang sedapat-dapatnya anda, dan selama-lamanya sedapat-dapatnya
anda”. Kita sebagai orang Methodist tidak boleh melupakan ajaran ini.

Kita, sebagai umat Tuhan, harus menjadi pemimpin salih dalam pembangunan negara
dengan menjadi suri teladan untuk orang lain. Kita mesti menjaga integriti kewangan
dan menjalankan urusan perniagaan kita secara beretika. Cara gereja mengendalikan
urusan kita seharusnya menjadi piawai emas yang dipandang tinggi oleh masyarakat.
Kepemimpinan gereja yang dipertanggungjawabkan untuk menyelia gereja langsung
tidak boleh mengabaikan perbuatan salah sekiranya terjadi dalam gereja. Kita akan
kehilangan wibawa moral kita untuk memperjalinkan bangsa jika kita kelihatan menutupi
isu-isu yang telah memudaratkan orang tertentu dalam gereja kita.

1. Dapatkah kita melibatkan diri dalam pemerkasaan ekonomi dan bukan setakat
aktiviti kebajikan agar penduduk kumpulan B-40 dapat dibantu dengan berkesan?

2. Bolehkah kita meneliti kembali usaha memperkukuh gereja-gereja peribumi melalui
pemerkasaan ekonomi?

3. Akankah kita mempersiapkan gereja-gereja peribumi kita dengan pelantindakan
yang konkrit demi menangkis serangan dahsyat daripada agenda bukan Kristian?

4. Bagaimanakah kita mencari dan melibatkan orang dengan kurnia dan bakat yang
berbeza-beza dalam pelayanan gereja? Gereja Methodist tidak kekurangan orang
yang ada bakat dan kurnia dalam banyak lingkungan kehidupan - pendidikan,
kerajaan & politik, perniagaan & ekonomi, media & teknologi, kesenian, sains &
perubatan, keluarga dan lain-lain.

10.

Tingkatkan pemahaman teologi mengenai penyelamatan untuk membantu kita
menerima identiti kita sebagai garam dan cahaya di negara kita.

IThami para belia kita untuk menjadi warganegara yang bertanggungjawab dan pihak
berkepentingan di negara kita yang memiliki prinsip serta nilai Kerajaan Tuhan.
Jadilah suara untuk yang tanpa suara melalui advokasi. Tubuhkan kumpulan yang
membuat kajian atau yang memberikan respons mengenai isu-isu nasional yang
dihadapi oleh masyarakat. Selain itu, bantuan konkrit disediakan untuk mereka yang
memerlukannya.

Mainkan peranan yang lebih ketara untuk menggerakkan kakitangan, kepakaran dan
sumber dalam bidang pengaruh utama, seperti kesenian dan media.

Kibarkan bendera Jalur Gemilang dan perlihatkan Rukun Negara dengan
menonjolnya di premis kita sebagai pengakuan bahawa gereja merupakan wakil
Tuhan kepada negara.

Semai rasa hormat terhadap kepelbagaian budaya dan kepercayaan di negara ini.
Pada peringkat gereja tempatan, bergabunglah atau memberikan sokongan dan
menyertai usaha sama dengan pelbagai organisasi bukan kerajaan yang terlibat
dalam pekerjaan seperti advokasi, keprihatinan sosial, kesihatan mental, dan
lain-lain.

Pilihlah pemimpin gereja hanya daripada kalangan murid Yesus yang telah
menunjukkan teladan salih tentangkematangan rohani dan kerendahan hati.
Bersungguh-sungguh menggalakkan kajian dan aplikasi Prinsip-prinsip Sosial
Methodist seperti yang terdapat dalam Buku Disiplin Methodist kita.

Ajarlah dan sediakan satu kerangka dan pemahaman Alkitabiah tentang isu-isu
relevan yang dihadapi oleh gereja.

Pembaharuan bukanlah perkara baru bagi Methodisme. Methodisme lahir berkat satu
hidup yang dibaharui di Jalan Aldersgate pada 24 Mei 1738. Individu itulah Pendeta John
Wesley. Sejak itu, gerakan Methodist terus meninggalkan kesan kepadahidup manusia
dan negara. Gerakan yang dilahirkan dalam kuasa Roh Kudus Tuhan tidak pernah takut
berkhutbah demi membawa hati manusia berbalik kepada TUHAN. Sesungguhnya, kita
percaya bahawa jika kita dengan rendah hati berpaling kepada Tuhan dalam pertaubatan,
kita akan menjadi Gereja yang terus-menerus dibaharui oleh kuasa Roh Kudus TUHAN.

Dalam Penyataan Visi ini, kita menumpukan perhatian terhadap banyak bidang
kehidupan dan pelayanan, daripada kehidupan gereja kepada kehidupan nasional.
Sebabnya ialah kita ingin menggunakan pendekatan yang menyeluruhdan turut
menyasarkan lingkunganyang sebanyak mungkin. Dengan berbuat demikian, kita
mengesahkan bahawa Injil mendatangkan kesan yang meluas dan setiap aspek kehidupan
akan berubah. Oleh itu, pada akhirnya, bukan Gereja semata-mata yang dibaharui.
Masyarakat dan negara kita secara keseluruhannya turut ditransformasikan.

Majlis Eksekutif Persidangan Agung
Gereja Methodist di Malaysia
19 Februari 2021

